
Ofta etur hundur tað hann havnar 
– og tað kann av sonnum sigast um 
danskar politikarar í hesum døg­
um.

Gjáramorgunin skrivaði Ritzau 
stórtíðindi um, at danski innflutn­
ingurin av gassi úr Russlandi er 
seksfaldaður seinastu fimm árini.

Upplýsingar, sum tíðindastovan 
hevði fingið fatur á vístu, at gass­
innflutningurin til Danmarkar frá 
russiska statsfelagnum Gazprom, 
var seksfaldaður seinastu fimm 
árini.

Hetta sampakkar illa við revsi­
tiltøkini, sum ES og Danmark hava 
sett í verk ímóti Russlandi, og við 
tann ofta harðrenda og speiska 
kritikk, sum danskir politikarar 

hava havt ímóti føroyingum, tí vit 
eru uttan fyri bæði russisku og ev­
ropisku tiltøkini.

Sambært Ritzau, so var inn­
flutningurin av russiskum gassi í 
2012 0,3 millardir rúmmetrar. Í 2017 
var hann  1,8 milliardir rúmmetrar. 
Tað er enntá ikki fyri at selja gass á 
danska marknaðinum, at Danmark 
innflytir gass úr Russlandi, men 
fyri at selja gassið víðari niður á 
evropiska meginlandið.

Í síðstu viku fekk annar før­
oyski fólkatingsmaðurin, Sjúrður 
Skaale, svar frá uttanríkisráðharr­
anum, Anders Samuelsen, upp á 
fyrispurning um danska útflutn­
ingin til Russlands. Tað vísti seg, 
at bæði samlaði útflutnignurin hjá 

Danmark er nógv vaksin, men eis­
ini samlaði útflutnignurin hjá ES. 
Eisini fyri matvørur eru útflutn­
ingstølini hjá Danmark munandi 
hægri.

Her kann av sonnum staðfest­
ast, at høgra hond ikki altíð veit, 
hvat vinstra ger. Danski staturin 
eigur meira enn helmingin í 
danska orkufelagnum, sum fyrr 
æt Dong Energy, men sum nú eitur 
Ørsted. So hvussu skal tað vera við 
einum almennum boykotti, tá eitt 
danskt statsfelag keypir frá einum 
russiskum statsfelag, og tá báðir 
statirnir boykoytta hvønn annan?

Tað er ikki tí, vit skulu ikki und­
irmeta týdningin av, at lond standa 
saman og gera vart við tað, tá eitt 

fólkaræðisliga tilafturskomið land 
sum Russland legst á onnur lond 
og tekur vald í øðrum londum. Tað 
skal sjálvandi ikki góðtakast. Nú 
er tað bara so, at Føroyar eru ikki 

partur av hesum stríðnum, sjálvt 
um onkur heldur, at vit áttu at ver­
ið tað. Men tá londini, sum látast 
ganga í fremstu røð, ikki sjálvi 
halda tiltøkini, so hjálpir so lítið at 
peika eftir føroyum og gera okkum 
til teir stóru skurkarnar.

Áhugavert verður at frætta, at 
danska stjórnin fer at gera. Onkrar 
røddir eru frammi, sum siga, at 
hetta ber ikki til. Men har frá og til 
at steðga hesum innflutningi, er 
langur vegur. Livst so spyrtst.

Danmark hevur seksfaldað 
innflutning av gassi úr Russlandi

Dagfinn Olsen

665 børn standa at byrja í 1. Flokki skúlaárið 
2018/19. Hetta er nakað minni, enn í fjør, tá 
725 børn byrjaðu í 1. Flokki. Í báðum førum 
eru næmingar í frískúlum taldir við, upplýsir 
Menta málaráðið.

Samlaða næmingatalið fyri 2018/19 stend­
ur at vera 7001. Talið fyri 2017/18 var 7041.  Í 
báðum førum eru næmingar í frí skúl um 
taldir við.

Tølini eru grundað á innskrivingarnar 1. 
februar, og endaligu tølini fyri 2018/19 eru tøk 
1. aeptember, tá endaliga verður uppgjørt, 
verður sagt úr mentamálaráðnum.

700 ársverk
Tað eru umleið 700 ársverk hjá lærarum í 
før oyska fólkaskúlanum. Hetta er á leið tað 
sama, sum í 2017/18.

Í yvirlitinum frá mentamálaráðnum yvir 
skúlarnar í Føroyum sæst, at Skúlin á Fløtum 
er hin størsti við 734 næmingum. Hin minsti 
er Fámjins Skúli, har ein næmingur er.

Færri børn
Samanumtikið kann sigast, at umleið 60 
børn eru í 1. flokki skúlaárið 2018/19, sammet 
við skúla árið 2017/18, og íalt eru áleið 40 
børn færri í føroyska fólkaskúlanum kom­
andi skúlaár. Endaligu tølini verða tøk 1. 
september.

dagfinn@sosialurin.fo

SKÚLIN Í TØLUM: 

Færri børn í skúla
665 børn byrja í 1. flokki í ár. Talið fyri 2017/18 var 725

 Næmingatal
SKÚLAR 1. fl. 2. fl. 3. fl. 4. fl. 5. fl. 6. fl. 7. fl. 8. fl. 9. fl. 10. fl. ser. 1-9 10 íalt
Skúlin á Fløtum 45 61 61 71 69 84 66 114 133 30 32 734
á Skúlatrøð 57 62 59 71 64 61 74 87 85 70 29 29 3 719
Eysturskúlin 22 30 31 37 36 24 38 57 56 162 18 7 493
Runavíkar skúli 40 33 32 36 28 32 39 59 63 37 16 20 2 415
Skúlin við Løgmannabreyt 46 32 48 51 49 48 48 52 46 18 420
Hoyvíkar skúli 31 46 23 35 39 36 40 44 45 13 17 352
Skúlin á Giljanesi 34 26 34 35 30 36 34 38 41 10 0 18 1 318
Skúlin á Argjahamri 47 46 48 44 38 28 39 40 37 18 367
Skúlin við Streymin 13 12 15 15 13 17 23 37 36 28 12 10 1 221
Fuglafjarðar skúli 18 27 23 17 21 20 16 53 40 20 13 1 255
Tvøroyrar skúli 20 32 22 14 25 26 27 27 27 16 8 13 1 244
Sankta Frans skúli 42 49 45 46 47 44 44 14 317
Skúlin í Eysturkommunu 37 39 26 38 30 33 39 13 242
Vágs skúli 26 21 17 15 20 22 15 25 28 19 12 10 1 220
Tofta skúli 25 15 25 18 23 17 36 17 18 15 10 1 209
Vestmanna skúli 19 17 12 21 20 25 18 28 25 7 10 1 192
Stranda skúli 13 11 12 16 19 8 16 12 13 10 8 1 130
Sørvágs skúli 13 14 15 22 14 25 23 16 15 8 4 9 1 169
Kollafjarðar skúli 8 19 13 16 15 10 14 17 14 8 126
Hvalbiar skúli 9 7 11 6 6 10 9 7 9 6 74
Sandoyar Meginskúli 17 24 16 20 6 4 1 83
Skála skúli 7 12 9 13 11 15 8 5 75
Hvalvíkar skúli 8 12 7 9 11 5 4 52
Velbastaðar skúli 5 3 7 6 9 6 10 4 46
Sands skúli 6 14 6 9 13 3 48
Eiðis skúli 9 11 13 5 8 8 7 4 61
Kvívíkar skúli 8 5 7 10 7 7 6 4 50
Skúlin á Fossánesi 3 5 2 6 6 4 6 3 32
Viðareiðis skúli 3 6 6 8 6 2 6 3 37
Hósvíkar skúli 4 4 3 6 3 1 2 21
Kaldbaks skúli 1 5 3 3 3 3 7 2 25
Skopunar skúli 7 3 5 6 4 2 25
Nólsoyar skúli 2 1 1 2 2 1 1 9
Porkeris skúli 5 3 3 4 4 6 1 2 26
Sumbiar skúli 4 4 6 3 5 5 2 2 29
Oyndarfjarðar skúli 5 2 1 7
Skálavíkar skúli 4 1 1 5
Kunoyar skúli 1 1 1 1 3
Svínoyar skúli 0
Húsar/Syðradals skúli 1 1 1 2
Haraldssunds skúli 2 1 1 3
Fámjins skúli 1 1 1
Dímunar skúli 0
Næmingatal íalt 2018/19 643 689 650 716 703 689 736 746 751 408 119 345 22 6.857         
Næmingatal íalt 2017/18 695 6.890         

Viðmerking:
Næmingar í Dímunar skúla eru skrásettir undir skúlanum á Fløtum
Næmingar í Svínoyar skúla eru skrásettir á Skúlatrøð

Frískúlar
Frískúlin í Tórshavn 5 8 2 6 3 7 3 31
Lítliskúli 13 12 11 2 3 3 41
Keldan 4 13 15 7 16 14 10 5 79
Næmingatal íalt 2018/19 22 33 28 15 22 21 10     11  151
Næmingatal íalt 2017/18 30 151

Næmingatal íalt 2018/19 665 722 678 731 725 710 746 746 751 408 119 356  7.008         
Næmingatal íalt 2017/18 725 7.041         

Flokkar                        Árgangir 2018/19

Vilmund Jacobsen

Uppsjóvarskipini, Norðborg 
og Christian í Grótinum, 
eru í løtuni á veg heim úr 
Grønlandi, har tey hava 
fiskað makrel í grøn­
lendskum sjógvi. 

Tað er reiðaríið í Klaksvík, 
sum í hesum førinum hevur 
av talu við grønlendska felag­
ið, Royal Greenland.

Kristian Martin Rasmus­
sen, reiðari, sigur, at Norð­
borg og Christian í Gróti­
num hava partrolað í 
grøn lendskum sjógvi, og 
nú skipini eru á veg heim, 
hava tey fingið upp í frysti­
last irnar, umframt 300­400 
tons av feskum makreli 
heim við.

Onnur royndin
Hetta er onnur royndin hjá 
skipunum í grønlendskum 
sjógvi í summar, og henda 
sein na royndin eydnaðist. 

Reiðarin vísir á, at hin 
fyrra royndin miseydnaðist, 
tí skipini høvdu langar tíðir 

við ongum fiski.
­ Á hesum seinna túri num 

eydnaðist tað so, og skipini 
høvdu góðan fiski skap í 
nakrar dagar. Makrelurin er 
stórur, men hann er eisini 
bleytur. Tí er kanska eitt 

sindur ivasamt, hvussu 
feski fiskurin, sum verður 
landaður til Pelagos í Fugla­
firði, fer at roynast. 

Kristian Martin Ras mus­
sen vísir á, at Pelagos júst 
hevur keypt feskan makrel 

frá grønlendskum skipi, og 
sum skilst var fiskurin brúki­
ligur til matframleiðslu.

­ Tað er langur veg ur at 
sigla heim úr Grøn landi við 
feskum, og tá fiskurin har­
aftrat er bleytur, er trupult 
at siga framman undan, 
hvussu fer at roynast. 

Reiðarin sigur, at 
alternativið til mat vøru­
fram leiðsluna á Pelagos, er 
Havs brún í Fuglafirði, men 
hann sigur seg vóna, at 
megin parturin av tí feska 
kann frystast og pakkast til 
útflutnings.

­ Nú skipini eru á veg 
heim, hevur Norðborg av­
høvdaðan makrel, mjøl og 
lýsi, og Christian í Grótinum 
hevur avhøvdaðan makrel 
og avskurð. Haraftrat eru tey 
300­400 tonsini av feskum 
um borð á Norðborg.

Reiðaríið hjá Norðborg 
og Christiani í Grótinum 
kann eftir avtaluni við Royal 
Greenland fiska 1500 tons 
av makreli aftrat í grøn­
lendskum sjógvi, men tað er 

ivasamt, um skipini fara yvir 
aftur í hesum umfari.

­ Vanliga verður makrelur 
fisk aður í grønlendskum 
sjógvi á summri og soleiðis, 
sum tað hevur verið seinnu 
árini, kann væntast, at 
makrel urin í Grønlandi nú 
fer at verða liðugur.

Kristian Martin Ras­
mussen væntar, at skipini fara 
at fiska makrel í før oyskum 
sjógvi, tá tey loysa aftur um 
eina góða viku ella so.

­ Onkur roynd er gjørd í 
før oyskum sjógvi, og her er 
makrelur at fáa nú, leggur 
hann aftrat.

Nógv avlopstíð
Reiðarin í Klaksvík sigur, 
at felagið hjá teimum í eini 
trý ár hevur havt avtalu 
við grønlendsk reiðarí um 
makrel fiskiskap í grøn­
lendskum sjógvi. 

Í summar hava Norðborg 
og Christian í Grótinum 
verið einsamøll føroysk upp­
sjóvarskip í Grønlandi, men 
tað eru eisini onnur føroyska 

reiðarí, sum hava havt avtalur 
við grønlendsk feløg.

Soleiðis hevur eitt nú 
Næra berg hjá JFK gjørt 
túrar í grønlendskum sjógvi.

­ Vit hava avlopstíð, og 
okk um vantar kvotur. Tá vit 
gera slíkar avtalur við grøn­
lendsk feløg, er tað fyri at 
fylla upp í tíðini, tá skipini 
annars einki hava at fiska. 
Við hvørt kann tað eydnast 
og aðrar tíðir ikki – júst 
sum í summar, tá vit fyrst 
gjørdu eina miseydnaða 
roynd og síðan eina roynd, 
sum eydnaðist. Tá teinurin 
er so langur, er tað eisini 
ein stórur kjansur at taka at 
hava feskan makrel heim við, 
sigur Kristian Martin Ras­
mussen, reiðari.

Hans og Páll føra
Skipari á Norðborg hendan 
túrin er Hans Klakkstein, 
sum plagar at loysa Jón 
Ras mussen av – og skipari 
á Christiani í Grótinum er 
beiggi Kristian Martin Ras­
mussen, Páll Rasmussen.

HEIM ÚR GRØNLANDI 
VIÐ FULLARI FRYSTILAST

- Norðborg og Christian í Grótinum hava avlopstíð, og okkum vantar kvotur. Tá vit 
fiska í Grønlandi eftir avtalu við grønlendsk feløg, er tað fyri at fylla upp í tíðini, 
tá skipini annars einki hava at fiska, sigur Kristian Martin Rasmussen, reiðari 

- Á hesum seinna túrinum eydnaðist tað, og 
skipini høvdu góðan fiskiskap í nakrar dagar. 
Makrelurin er stórur, men hann er eisini bleytur, 
sigur Kristian Martin Rasmussen, reiðari

Norðborg (mynd) og 
Christian í Grótinum hava 

partrolað eftir makreli í 
grønlendskum sjógvi og eru 

nú á veg heim fullfermdir

Færri 
børn í 
skúla

Heim 

Eirikur Lindenskov
eirikur@sosialurin.fo

Mikudagsblaðið verður borið ókeypis til hvørt húsarhald í Føroyum!

Hann vann Gekkamill­
iónirnar í fyrstu roynd  
fríggjakvøldið og fór soleiðis 
avstað við methøga gekk­
inum upp á 3,4 milliónir 
krónur. 

– Hjartað hoppar øvugtan 
veg, segði vinnarin glaður í 
Gekkinum – og segði seg vera 
heilt málleysan. 

Við Kringvarpið leygar­
dagin segði Benny Nielsen, at 
tað kendist framvegis óver­
uligt, tí hann hevði ikki fing­

ið pengarnar. Men nú hevur 
hann fingið pengarnar á bók. 

Um middagsleitið í gjár 
vitjaði Benny Nielsen í Kring­
varpinum, har hann fekk 
handað gekkin frá Kára Sól­
stein, virkandi stjóra í Kring­
varpinum.

Og við in.fo sigur Kári Sól­
stein, at Benny Nielsen hevur 
fingið pengarnar á konto. 

Myndina eigur Kringvarp­
ið.

Benny hevur nú 
fingið milliónirnar

Tórshavn Tórsgøta 1, 100 Tórshavn
tel. 341800, post@sosialurin.fo

Suðuroy tel. 375364, tel. 228814,
aki@sosialurin.fo, dagfinn@sosialurin.fo

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

Útgevari: Sp/f Sosialurin
Uppseting: Sosialurin

 Avgreiðsla: mán - frí
kl. 08.00 - 16.00

Tel. 341800
www.sosialurin.fo

Jonhard Hammer

Fyrrapartin í gjár hednir eitt 
ferðsluóhapp á Argjum

Ein bilur, sum kom koyr­
andi heim eftir Glyvursveg­
num kom av einvhvørji or­
søk yvirí skeiva síðu, upp á 
gongubreytina og rendi inn 
í grótgarðin undir berginum 
við býlingin undir Konga­
varða.

Ferðslan varð tarnað eina 
løtu, meðan hjálparfólk fingu 
gjørt sítt arbeið, og til Sløkk­
iliðið fekk flutt bilin av stað­
num.

Av løgreglustøðini varð 
sagt, at tvey vóru fólk í bili­
num, tvær kvinnur, sum báð­

ar vórðu fluttar á Landssjúkr­
ahúsið til kanningar.

Rendi inn í garðin við 
Glyvursveg á Argjum

Bilurin kom oman av Argjahamri, tá hann fór 
í skeiva síðu og rendi inn í grótgarðin


